КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

«Коми Республикаса сьӧмкуд да асшӧрлуна учреждениеяслы Коми Республикаса республиканскӧй сьӧмкудйысь субсидияяс сетан мында да условие  индан пӧрадок вынсьӧдӧм йылысь» Коми Республикаса Веськӧдлан котырлӧн 2011 во косму тӧлысь 29 лунся 173 №-а  шуӧмӧ вежсьӧмъяс пыртӧм йылысь

      Коми Республикаса Веськӧдлан котыр шуис:
      1. Пыртны «Коми Республикаса сьӧмкуд да асшӧрлуна учреждениеяслы Коми Республикаса республиканскӧй сьӧмкудйысь субсидияяс сетан мында да условие  индан пӧрадок вынсьӧдӧм йылысь» Коми Республикаса Веськӧдлан котырлӧн 2011 во косму тӧлысь 29 лунся 173 №-а  шуӧмӧ вежсьӧмъяс  содтӧдын индӧм серти (водзӧ — Вежсьӧмъяс).
       2.  Тайӧ шуӧмыс вынсялӧ сійӧс примитан лунсянь, Вежсьӧмъяслӧн 3 пунктса 4 пунктувлӧн «а» пунктув кындзи.
           Вежсьӧмъяслӧн 3 пунктса 4 пунктувлӧн «а» пунктув вынсялӧ 2013 вося моз тӧлысь  1 лунсянь.

            Коми Республикаса Юралысь                                                    В. Гайзер

            Сыктывкар
            2013 вося лӧддза-номъя тӧлысь 18 лун
            202 №

Коми Республикаса Веськӧдлан котырлӧн

2013 во лӧддза-номъя тӧлысь 18 лунся 202 №-а шуӧм дорӧ

СОДТӦД
«Коми Республикаса сьӧмкуд да асшӧрлуна учреждениеяслы Коми Республикаса республиканскӧй сьӧмкудйысь субсидияяс сетан мында да условие  индан пӧрадок вынсьӧдӧм йылысь» Коми Республикаса Веськӧдлан котырлӧн 2011 во косму тӧлысь 29 лунся 173 №-а  шуӧмӧ пыртӧм
ВЕЖСЬӦМЪЯС
   «Коми Республикаса сьӧмкуд да асшӧрлуна учреждениеяслы Коми Республикаса республиканскӧй сьӧмкудйысь субсидияяс сетан мында да условие  индан пӧрадок вынсьӧдӧм йылысь» Коми Республикаса Веськӧдлан котырлӧн 2011 во косму тӧлысь 29 лунся 173 №-а  шуӧмын:
           1. Нимпасын да 1 пунктын «мында да условие индан» кывъяс киритны.
           2. Содтыны татшӧм 11  пункт:
    «11. Коми Республикаса олӧмӧ пӧртысь власьт органъяслы, кодъяс збыльмӧдӧны Коми Республикаса сьӧмкуд да асшӧрлуна учреждениеяс   котыртысьлысь  могъяс да уджмогъяс, 2013 вося моз тӧлысь 1 лунӧдз примитны нормативнӧй инӧда акт, мый вынсьӧдӧ Коми Республикаса сьӧмкуд либӧ асшӧрлуна учреждениеӧн, кодкӧд йитӧдын Коми Республикаса олӧмӧ пӧртысь власьт орган лӧсялӧмӧн збыльмӧдӧ котыртысьлысь могъяс да уджмогъяс, субсидия сьӧмсӧ мукӧд мог вылӧ видзӧм йылысь отчётносьт сетан пӧрадок, кадколаст да форма, да йӧзӧдӧ сійӧс «Ӧтуввез» юӧр сетан-телекоммуникационнӧй везйын аслас официальнӧй сайтын.».
         3.   Коми Республикаса сьӧмкуд да асшӧрлуна учреждениеяслы Коми Республикаса республиканскӧй сьӧмкудйысь субсидияяс сетан мында да условие  индан пӧрадокын, мый вынсьӧдӧма шуӧмӧн (содтӧд), (водзӧ — Пӧрадок):
            1) Пӧрадоклӧн нимпасын «мында да условие индан» кывъяс киритны;
            2) 1 пунктса «а» пунктув гижны тадзи:
            «а) канму задание сьӧмӧн могмӧдӧм вылӧ, мый артавсьӧ торъя йӧзлы  да (либӧ) юридическӧй кывкутысьяслы канму услугаяс наӧн сетӧм вылӧ нормативнӧй рӧскод да Коми Республикаса канму эмбур видзӧм вылӧ нормативнӧй рӧскод тӧд вылын кутӧмӧн (водзӧ — канму задание збыльмӧдӧм вылӧ субсидияяс);»;
            3) 2 пунктса сизимӧд абзацын «эмбур видзӧм» кывъяс вежны «Коми Республикаса канму эмбур видзӧм» кывъясӧн;
               4) 4 пунктын:
               а) содтыны татшӧм коймӧд абзац:
               «Сьӧмкуд учреждение либӧ асшӧрлуна учреждение сетӧ Котыртысьлы мукӧд мог вылӧ субсидияяс сьӧм сыӧн видзӧм йылысь  отчётносьт.»;
                б) содтыны татшӧм нёльӧд абзац:
                
«Сьӧмкуд учреждениеӧн либӧ асшӧрлуна учреждениеӧн субсидия сьӧмсӧ мукӧд мог вылӧ видзӧм йылысь отчётносьт сетан пӧрадок, кадколаст да форма урчитсьӧны Котыртысьлӧн нормативнӧй инӧда актӧн.».
2954 зн.
